Njoftim për konsultimin publik, lidhur me:

Projektvendim “Për mënyrën e organizimit dhe funksionimit të Tregut të Produkteve të Peshkimit dhe Akuakulturës dhe për miratimin e formës dhe përmbajtjes së Planeve të Prodhimit dhe Marketingut”

Ministria e Bujqësisë dhe Zhvillimit Rural, fton qytetarë, ekspertë të fushës, shoqata dhe përfaqësues të tjerë të publikut të interesuar për të kontribuar përgjatë procesit të konsultimit publik të projektvendimit “Për mënyrën e organizimit dhe funksionimit të Tregut të Produkteve të Peshkimit dhe Akuakulturës dhe për miratimin e formës dhe përmbajtjes së Planeve të Prodhimit dhe Marketingut”.

Ky projektvendim ka për qëllim transpozimin në legjislacionin kombëtar të dispozitave të Rregullores (BE) Nr. 1379/2013 mbi organizimin e përbashkët të tregjeve të produkteve të peshkimit dhe akuakulturës, duke krijuar një kuadër të qartë dhe të qëndrueshëm për funksionimin e tregut në këtë sektor.

Miratimi i këtij projektakti sjell një sërë përparësish të prekshme për sektorin e peshkimit dhe akuakulturës në Shqipëri. 
· Së pari, ai krijon një mekanizëm të qartë për funksionimin e tregut, duke vendosur rregulla të harmonizuara me standardet e Bashkimit Europian dhe duke rritur besueshmërinë e produkteve shqiptare të peshkimit dhe akuakulturës në tregjet ndërkombëtare. Zbatimi i standardeve të tregtimit dhe vendosja e detyrimit për transparencë në etiketim forcon besimin e konsumatorëve dhe hap mundësi më të gjera. –
· Gjithashtu, projektakti forcon pozicionin e organizatave të prodhuesve, të cilat do të kenë rol më aktiv në menaxhimin e ofertës, mbrojtjen e interesave të anëtarëve dhe stabilizimin e çmimeve në treg. 
· Nga ana tjetër, problematikat e evidentuara lidhen me nivelin ende të kufizuar të organizimit të prodhuesve, mungesën e strukturave të konsoliduara për mbledhjen dhe shpërndarjen e të dhënave mbi tregun, si dhe nevojën për kapacitete të shtuara administrative për monitorimin e zbatimit të rregullave. Zbatimi i plotë i kërkesave të Rregullores kërkon gjithashtu investime në infrastrukturë, sisteme të gjurmueshmërisë dhe fushata sensibilizuese për aktorët e zinxhirit të vlerës. 
· Efektet e pritshme të këtij projektakti janë pozitive dhe afatgjata. Në planin ekonomik, pritet rritja e të ardhurave për prodhuesit dhe përpunuesit përmes fuqizimit të rolit të tyre në treg dhe rritjes së konkurrueshmërisë së produkteve shqiptare.
· Në planin mjedisor, orientimi drejt prodhimit të qëndrueshëm dhe përdorimit të praktikave miqësore me burimet natyrore garanton mbrojtjen e ekosistemeve dhe siguron bazën për zhvillim të qëndrueshëm të sektorit. Për më tepër, miratimi i këtij akti do të shërbejë si një hap i rëndësishëm në përmbushjen e detyrimeve të Shqipërisë ndaj Bashkimit Europian, duke afruar vendin me standardet e tregut të brendshëm dhe duke krijuar kushte më të favorshme për integrimin europian të sektorit të peshkimit dhe akuakulturës. 

Ministria e Bujqësisë dhe Zhvillimit Rural do të përmbledhë të gjitha sugjerimet dhe komentet tuaja dhe do të japë arsyet për mënyrën se si ato janë reflektuar ose jo në projektakt. Kontributet tuaja do të konsiderohen përgjatë procesit të përmirësimit të mëtejshëm të projektaktit.

· Kohëzgjatja e konsultimeve: 

Konsultimi publik do të zgjasë 20 ditë pune, nga data 15 janar 2026 deri më 12 shkurt 2026.

Mund të merrni pjesë në procesin e konsultimeve publike duke dërguar komente/kontribute për projektaktin:

 - Duke plotësuar formularin online të Regjistrin Elektronik për projektligjin, në adresën elektronike: http://www.konsultimipublik.gov.al: 

- Me email duke dërguar propozimet/sugjerimet tuaja në adresën e koordinatorit të konsultimit publik për Ministrinë e Bujqësisë dhe Zhvillimit Rural, Kjara Vogli , në adresën :Kjara.Vogli@bujqesia.gov.al .


Më poshtë gjendet linku i publikimit për: 

Projektvendimin “Për mënyrën e organizimit dhe funksionimit të Tregut të Produkteve të Peshkimit dhe Akuakulturës dhe për miratimin e formës dhe përmbajtjes së Planeve të Prodhimit dhe Marketingut”


https://konsultimipublik.gov.al/Konsultime/Detaje/921







